
Projekat: Omogućavanje pristupa informacijama i učešća javnosti 
u donošenju okolinskih odluka

UNDP-GEF Regionalni projekt za rijeku Dunav, Projektna komponenta 3.4

Izvještaj pripremio: Zoran Lukač , dip.inž.poljop.
Ova publikacija je pripremljena u okviru Dunavskog regionalnog Projekta (DRP), komponenta 3.4 o “Unapređenje pristupa informacijama i učešća javnosti u donošenju odluka u oblasti okoline”, finansiranog od strane UNDP/GEF i implementiranog od strane konzorcija kojeg čine Regionalni centar za okoliš za Srednju i Istočnu Evropu (REC), New York University School of Law (NYU) i Resources for the Future (RFF).
 Ovom prilikom želim da se zahvalim  gospođi Žani Topalović, diplomiranom inženjeru građevine , na aktivnom učešću  u  popunjavanju  baze informacija .

1.SAŽETAK
Komponenta 3.4. UNDP –GEF DRP projekta ima za cilj izgradnju kapaciteta za obezbjeđivanje i dostupnost pristupa informacijama iz oblasti voda u BiH, svim potencijalnim korisnicima i javnosti. 

U okviru toga jedan od bitnijih projektnih zadataka je kreiranje početne baze informacija koja treba da osigura i olakša svim zainteresovanim institucijma, nadležnim organima, nevladinim organizacijama i pojedincima u BIH lakši pristup informacijama iz oblasti voda i okoliša, u skladu sa standardima EEA.

Nacionalni akcioni plan za BiH uključuje pripremu početne baze informacija (podataka) o izvorima i dostupnosti informacija. Konačni cilj je kreiranje baze informacija gdje bi svi zainteresovani korisnici u BiH imali mogućnost da dobiju precizne informacije vezano za vode.
U izvještaju je obrađena  trenutna  situcija u BIH kroz administrativnu podjelu  u pogledu dostupnosti informacija i podataka iz oblasti voda.

Navedene su sve državne, entitetske, kantonalne, opštinske institucije, kao i različite nevladine organizacije. 

Isto tako, navedene su podjele institucija na osnovu riječnih slivova (planova upravljanja riječnim slivovima) i njihovih nadležnosti u skladu sa principa okvirne direktive za vode (WFD). Navedene su institucije koje vrše monotoring voda i koje predstavljaju nacionalne referentne centre u skladu sa EIONET mrežom.

Analizirana je postojeća zakonska regulativa sa posebnim osvrtom na stanje zakona o vodama u oba entiteta.

Prikazan je i opisan priručnik za korištenje početne baze informacija.
2. ZAKONSKI OKVIRI OMOGUĆAVANJA PRISTUPA INFORMACIJAMA VEZANIM ZA ZAŠTITU ŽIVOTNE OKOLINE I VODE 

Bosna i Hercegovina je zemlja sa veoma specifičnom strukturom i organizacijom vlasti. Dejtonski mirovni ugovor je uspostavio BiH kao državu sastavljenu od dva entiteta:
· Federacija Bosne i Hercegovine i
· Republika Srpska.
Ovdje moramo pomenuti i Brčko Distrikt kao posebnu administrativnu i teritorijalnu jedinicu, koja je uspostavljena putem zasebne arbitražne odluke.
Prema Ustavu BiH institucije zadužene za upravljanje vodama i zaštitu okoliša postoje na entitetskom nivou, kao i u Brčko Distriktu. U skladu sa tim, entiteti su kroz svoje ustave i zakonske propise osnovale ustanove ovlaštene i konpetentne za održavanje okoliša i upravjanje vodama. Takođe, kroz svoju zakonsku regulativu, entiteti su zadržali pravo da prenesu dio ovih odgovornosti na niže tritorijalne jedinice, kao što su kantoni (u Federaciji BiH), odnosno opštine (u Republic Srpskoj).
Iz prethodno rečenog možemo zaključiti da se aktivnosti zaštite okoliša i upravljanja vodama u BiH mogu obavljati sa nivoa države, entiteta, kantona i opština. Na državnom nivou još uvijek ne postoji zakonska regulativa vezana za zaštitu okoliša i upravljanje vodama, osim Zakona o ministarstvima i drugim  administrativnim insitucijama (Službeni list BiH br.5) gdje se, u članu 9. nadležnosti Ministrastva za vanjsku trgovinu i ekonomske odnose definišu na slijedeći način:

Ministarstvo vanjske trgovine i ekonomskih odnosa sa inostranstvom BiH je nadležno da obavlja poslove i zadatke u ime BiH koji se odnose na definisanje politke, osnovnih principa, aktivnosti koordinacije i usklađivanja planova entitetskih organa i međunarodnih institucija u oblastima: poljoprivrede, energetike, zaštite okoliša, razvoja i korišćenja prirodnih resursa (vode) i turizam.
Imajući ovo u vidu, nadležnosti za pitanja koja su povezana sa zaštitom okoliša i vodama su na državnom nivou veoma ograničena. Preciznije, osim gore pomenutog Ministarstva na državnom nivou postoje još samo Predsjedništvo BiH i Ministarstvo vanjskih poslova BiH koji djeluju kao nadležne institucije/potpisnici kada su u pitanju međunarodni ugovori i sporazumi.
3. STANJE ZAKONSKIH RJEŠENJA/PROPISA 

Najvažniji zakonski propisi na entitetskom nivou koji se tiču regulisanja pitanja zaštite životne sredine i upravljanja vodamas su:
I
Republika Srpska
-
Zakon o prostornom planiranju (Službeni List RS br.84/02)
-
Zakon o vodama (Službeni List RS br. 10/98)
-
Zakon o zaštiti voda  okoliša (Službeni List RS br. 53/02)
-
Zakon o slobodi pristupa informacijama 

II
Federacija BiH
· Zakon o prostornom planiranju (Službeni List SR BiH br. 9/87)
· Zakon o vodama (Službeni List FBiH br. 18/98)
· Zakon o zaštiti voda (Službeni List FBiH br. 33/03)
· Zakon o slobodi pristupa informacijama.
U ovom trenutku u BiH je aktivnost oko usvajanja novih entitetskih zakona o vodama. U RS je isti usvojen na sjenici Narodne Skupštine 10.05.2006.g , ali još nije zvanično objavljen u službenom glasniku. To znači da je postojeći gore navedeni zakon još na snazi. 

U FBiH zakon je u formi nacrta  i u toku je procedura usvajanja. Očekuje se njegovo usvajanje u narednom periodu. Bitno je naglasiti da će se pomenuti zakoni u BiH početi primjenjivati od 01.01.2007.g.

4. INSITUTICIJE U BiH POVEZANE SA UPRAVLJANJEM VODAMA
U skladu sa važećim zakonskim propisima u BiH nadležne i kompetentne institucije za zaštitu okoliša i upravljanje vodama su:

I
Federacija BiH
-
Federalno Ministarstvo za prostorno planiranje i okoliš
-
Federal Ministarstvo poljoprivrede, šumarstva i vodoprivrede

II
Republika Srpska
-
Ministarstvo za prostorno planiranje i okolinu
-
Ministarstvo poljoprivrede, šumarstva i vodoprivrede
Federalno Ministarstvo za prostorno planiranje i okoliš, kao i Ministarstvo za prostorno planiranje i okolinu Republike Srpske  obavljaju slijedeće zadatke:

Prostorno planiranje, prevođenje prostornih planova, zaštita kvaliteta okoline i njen razvoj uz istraživanje, upravljanje planiranjem i mjere zaštite prirodnoh bogatstva, nadgledanje inspekcija, saradnja sa drugim značajnim ministarstvima i institucijama u okviru entiteta; obezbjeđivanje informacija medijima o drugim aspektima njihovog rada.
Federalno Ministarstvo poljoprivrede, šumarstva i vodoprivrede, kao i Ministarstvo poljoprivrede, šumarstva i vodoprivrede u Republici Srpskoj obavljaju slijedeće zadatke:
Kompletno upravljanje vodama, priprema i implementacija planova, vodnih balansa, zaštita od štetnih vodenih efekata, definisanje uslova i izdavanje dozvola za korišćenje voda, preduzimanje mjera obezbjeđivanja vode za snabdjevanje stanovništva i industrije, hidromelioracija, funkcionisanje hidro-metorološkog zavoda, komunalnih preduzeća idirekcija za vode, inspekcija isupervizija, saradnja sa ostalim ministarstvima i institucijama u entitetima, obezbjeđivanje informacija medijima o ostalim aspetima svoga.
Kako bi se postigla rješenja za određeni broj zajedničkih problema nadležna entitetska ministarstva koriste među-entitetska tijela kao što su:
-
BiH Komisja za vode, čije su nadležnosti definisane u Memorandumu o razumijevanju koji su potpisale vlade oba entiteta u junu 1998.
-
BiH Koordinacioni komitet za okolinu, čije su nadležnosti definisane u Memorandumu o razumijevanju koji su potpisale vlade oba entiteta u junu 1998.
Memorandum o razumijevanju koji su potpisali Vijeće Ministara BiH, premijeri obe entitetske vlade i predstavnici delegacije Evropske Komisije u BIH započela je druga faza “Institucionalnog jačanja sektora voda u BiH”. CARDS projekat je dogovoren kao instrument za realizaciju Druge Faze projekta.
Među-entitetska Komisija za koordinaciju aktivnosti vezanih za vode,  ustanovljena putem Memoranduma o razumijevanju, sastoji se od osam članova, po četiri iz svakog BiH entieta. Osnovni zadaci ove Komisije specificirani u Memorandumu o razumjevanju su slijedeći:
· Međunarodni ugovori koji se odnose na sektor voda i vodenih puteva;, 

· Saradnja sa Hrvatskom i Srbijom i Crnom Gorom o pitanjima vezanim za vode; usklađivanje zakona i propisa; planovi i programi;

· Usklađivanje svih aktivnosti koje se odnose na standarde, nadgledanje i kontrolu, kao i usklađivanje planova o upravljanju riječnim bazenima. 

Stalni komitet za okolinu je među-entitetsko tijelo ustanovljeno sa ciljem koordinacije aktivnosti u oba entiteta u okviru sektora okoliša. Komitet ima osam članova, po četiri iz svakog entiteta.

Institucije koje su odgovorne na entitetskom nivou za pitanja iz oblasti voda i koje su u nadležnosti entitetskih ministarstava poljoprivrede, šumarstva i vodoprivrede su:
I
Federacija BiH: 
-
Javno preduzeće za vodeno područje sliva rijeke Save – Sarajevo
-
Javno preduzeće za sliv Jadranskog mora – Mostar

II
Republika Srpska:

· Direkcija Republike Srpske za vode – Bijeljina

Osnovni zadaci ovih institucija su: predlaganje dugoročnih, srednjeročnih i kratkoročnih programa razvoja upravljanja vodama, sprovođenje politike finansiranja upravljanja vodama, obezbjeđenje neophodnih sredstava plaćanja i načina njihovog korišćenja, praćenje realizacije planova i programa razvoja upravljanja vodama, predlaganje iznosa doprinosa i posebnih kompenzacija, organizacija radova i funkcionisanja upravljanja vodama u regijama riječnih slivova, predlaganje godišnjih programa rada i finansijskih planova, predlaganje kriterija i standarda za usmjeravnje i određivanje iznosa, ostali poslovi u skladu sa zakonskom i drugom regulativom.
Zaštita okoline i upravljanje vodama je na kantonalnom i lokalnom nivou organizovana na osnovu ranije pomenutih zakonskih propisa, dok se neposredni zadaci regulišu pravom prenosa ovlaštenja sa viših nivoa vlasti. Specifična struktura Federacije BiH, postojanje kantona kao administrativnih jedinica takođe ima svoj odraz na sektor voda. Nadležnosti i odgovornosti u sektoru voda u Federaciji BiH su podijeljene između Federacije (entitetski nivo) i kantona. Opštine su odgovorne za snabdijevanje vodom i zaštitu voda na lokalnom nivou.

Slična organizacija i podjela nadležnosti je primijenjena i u sektoru okoliša, dok se institucije na nivou kantona i opština još uvijek nalaze u fazi osnivanja.

Naravno, važno je napomenuti da, pored vladinih tijela koja su obavezna da štite okolinu i vode, veoma značajnu ulogu imaju stručne organizacije (instituti za poljoprivredu, ekologiju, vode, hidro-meteorološki zavodi i drugi), preduzeća za snabdijevanje vodom, komunalna preduzeća, privredna i industrijska preduzeća, kao i ne-vladin sektor.
Ovdje zaključujemo spisak BiH institucija na svim nivoima koje su kompetentne i odgovorne za zaštitu okoline i upravljanje vodama.
5. INSTITUCIJE KOJE  VRŠE MONITORING VODA U BOSNI I HERCEGOVINI 

5.1.Republika Srpska 

- Ministarstvo poljoprivrede, vodoprivrede i šumarstva

Ministarstvo poljoprivrede, vodoprivrede i šumarstva je prema Zakonu o vodama glavno ovlašteno ministarstvo za administraciju i tehničke odgovornosti kada je riječ o upravljanju vodnim sektorom. Aktivnosti koje ovo ministarstvom mora da obavlja u domenu voda i monitoringa otpadnih voda su sljedeće ;

· predlaganje programa za sistematsku kontrolu voda i druge odredbe vezane za metode kontrole ,

· definisanje uslova (zaposleni, oprema, itd.) za preduzeća ovlaštena za kontrolu kvaliteta površinskih i podzemnih voda .

- Druga ministarstva

Prema Zakonu u vodama, Ministarstvo zdravlja i socijalne zaštite (MZSZ) izvršava nekoliko vodoprivrednih obaveza od značaja za praćenje kvaliteta i kvantiteta voda:

· odobravanje propisa o metodama nadzora zagađivanja vode i metodama testiranja kvaliteta otpadnih voda ,

· odobravanje propisa o uslovima koje kompanije zadužene za testiranje kvaliteta otpadnih voda moraju ispuniti, kao i odobravanje rada takvih kompanija.

MZSZ takođe odobrava regulative/propise o kvalitetu pijaće vode i vode koja se koristi za proizvodnju i preradu hrane i definiše zone za zaštitu izvorišta pijaće vode .

- Preduzeća za upravljanje vodama

Osnovna državna vodoprivredna preduzeća koja su smještena u Gradišci (Sava), Srpskom Sarajevu (Gornja Bosna), Bijeljini (Semberija), Zvorniku (Drina), Trebinju (Trebišnjica), Šamcu (Ušće Bosne), Lončarima (područje srednje Save) imaju sljedeće obaveze od značaja za monitoring životne sredine:

· održavanje, rehabilitacija, zamjena, rekonstrukcija, izgradnju i rad vodoprivrednih postrojenja od opšteg interesa .

· učešće u organizaciji i izvršavanju studija i zadataka istraživanja u oblasti vodoprivrede,

· organizacija, praćenje i kada je to potrebno, kontrola upotrebe i korištenja vode, kontrola otpadnih voda, kontrola eksploatacije šljunka,

· sakupljanje podataka od naročite važnosti za vodoprivredu.

- Republički hidrometeorološki zavod Republike Srpske
Zakonom o meteorološkoj i hidrološkoj delatnosti kao i programom statističkih istraživanja “Sl.gl. RS” 27/02 definisane su slijedeće obaveze hidrometeorološkog zavoda u oblasti monitoringa voda:

· Izvještaj o mjerenjima i osmatranjima i  mreži hidroloških stanica za površinske vode – na osnovu pregleda stanja i promjena vodostaja, protoka, temperature površinskih voda i nanosa, te pregleda pojave leda.

· Izvještaj o mjerenjima i osmatranjima u mrežama hidroloških stanica za kvalitet površinskih voda i mora – na osnovu pregleda stanja i promjene fizičkih, hemijskih, probioloških, bakterioloških i hidroloških parametara, kao i beta-radioaktivnosti površinskih i podzemnih voda i mora.

- Institut  za vode

Institut za vode se organizovano bavi prikupljanjem sljijedećih podataka:

· Fizičko-hemijske i mikrobiološke analize površinskih voda u Republici Srpskoj  - na osnovu Hidrometrijskih mjerenja na svim profilima; mjerenja fizičko-hemijskih parametara na licu mjesta; uzimanje uzoraka i laboratorijska obrada podataka. Monitoringom površinskih voda obuhvaćeni su svi značajniji vodni tokovi u Republici Srpskoj (rijeke Una, Sana, Vrbas, Ugar, Crna Rijeka, Vrbanja, Bosna, Ukrina, Usora, Spreča, Drina, Ćehotina, Lim, Sava, Trebišnjica). Mjerenja se vrše  4 puta godišnje na ukupno 23 profila.

· Saprobiloške analize površinskih voda u Republici Srpskoj - na osnovu terenskog rada sa uzimanjem uzoraka i laboratorijska obrada podataka (kvalitativni i kvantitativni sastav fitoplanktona, zooplantona, mikrozooperifitona, makrozoobentosa). Monitoringom površinskih voda obuhvaćeni su svi značajniji vodotokovi u Republici Srpskoj (rijeke Una, Sana, Vrbas, Ugar, Crna Rijeka, Vrbanja, Bosna, Ukrina, Usora, Spreča, Drina, Ćehotina, Lim, Sava, Trebišnjica). Mjerenja se vrše  4 puta godišnje na ukupno 23 profila.

· Fizičko-hemijske i mikrobiološke analize podzemnih voda u Semberiji– na osnovu mjerenja fizičko-hemijskih parametara na licu mjesta; uzimanja uzoraka i laboratorijske obrade podataka. Monitoring podzemnih voda se trenutno obavlja samo na području Semberije shodno raspoloživim sredstvima, 3-4 uzorka mjesečno na različitim lokacijama.

· Fizičko-hemijske i mikrobiološke analize Akumulacije Bočac u Republici Srpskoj – na osnovu hidrometerijskih mjerenja na profilima; mjerenja fizičko-hemijskih parametara na licu mjesta; uzimanja uzoraka i laboratorijske obrade podataka. Monitoring Akumulacije se radi po posebno izrađenom programu, a finansiran je od strane Republičke direkcije za vode RS i ODKJP Vodovod Banja Luka. U sklopu programa rade se sve pritoke akumulacije i sama akumulacija na 4 poprečna profila i po slojevima, 11 puta godišnje.

· Saprobiološke analize akumulacije Bočac u Republici Srpskoj - na osnovu terenskog rada sa uzimanjem uzoraka i laboratorijska obrada podataka (kvalitativni i kvantitativni sastav fitoplanktona, zooplantona, mikrozooperifitona, makrozoobentosa). Monitoringom Akumulacije se radi po posebno izrađenom programu, a finansiran je od strane Republičke direkcije za vode RS i ODKJP Vodovod Banja Luka. U sklopu programa rade se sve pritoke akumulacije i sama akumulacija na 4 poprečna profila i po slojevima, 11 puta godišnje

- Zavod za zaštitu zdravlja RS

Zavod je ovlaštena institucija za kontrolu kvaliteta vode za piće, namirnica i vazduha i sistematski vrši slijedeće analize:

· higijenske ispravnosti vode za piće, fizičko-hemijske osobenosti površinskih i podzemnih voda, radiološko hemijsku i mikrobiološku ispravnost vode za piće i na osnovu toga formira katastar i periodične i godišnje izvještaje,

· fizičko-hemijskih, bakteroloških i drugih karakteristika otpadne vode po zahtjevu.

- Preduzeća za snabdijevanje vodom (vodovodi)

Većina vodovodnih preduzeća u Republici Srpskoj imaju sopstvene laboratorije gdje se vrši svakodnevna kontrola vode (osnovni fizičko-hemijski parametri) na ulazu u razvodnu mrežu kao i u samoj razvodnoj mreži povremeno.
5.2.Federacija Bosne i Hercegovine  

- Federalno ministarstvo za prostorno planiranje i okoliš

Trenutno je u prostorijama Federalnog Ministarstva za prostorno planiranje i okoliš instalirana oprema za sveobuhvatni EIONET program za Bosnu i Hercegovinu. Ovo ministarstvo treba da imenuje tematske referentne centre za različita područja sakupljanja podataka.

- Federalni Meteorološki zavod
FMZ vrši monitoring:

· dnevni (jednom u toku dana) monitoring nivoa voda na pet mjernih stanica, obavljaju ga zaposleni u zavodu ( mjerna stanica - Bihać- Una, mjerna stanica Sanski Most- Sana, mjerna stanica Tuzla- Jala, mjerna stanica Sarajevo- Miljacka, mjerna stanica Zenica- Bosna);

· dnevni (jednom u toku dana) monitoring nivoa voda na 13 profila, vrše ga zaposleni u zavodu (mjerna stanica Zavidovići- Bosna, mjerna stanica Maglaj Poljice- Bosna, mjerna stanica Bogatići- Bijela, mjerna stanica Krupačke Stijene – Željeznica, mjerna stanica Ilidža – Željeznica, mjerna stanica Blažuj – Zujevina, mjerna stanica Olovske Luke – Stupčanica, mjerna stanica Bioštica – Bioštica, mjerna stanica Merdani – Lašva, mjerna stanica Hadžići – Zujevina, mjerna stanica Olovo – Krivaja, mjerna stanica Zavidovići – Krivaja, mjerna stanica Modrac – Spreča);

· Kontinuirani monitoring nivoa voda, na 9 profila, od čega su 5 sa nejasnim podacima protoka (mjerna stanica Ćumurija – Miljacka, mjerna stanica Reljevo – Bosna, mjerna stanica Podteljig – Crna, mjerna stanica Stršljenici – Misoča, mjerna stanica Raspotočje – Bosna, mjerna stanica Martin Brod – Una, mjerna stanica Kralje – Una, mjerna stanica Otoka – Una, mjerna stanica Sanski Most – Sana);

· Periodično mjerenje protoka na mjernim stanicama.

- Javno preduzeće za ” Područje razvođa sliva rijeke Save˝ i javno preduzeće za

      ” Područje razvođa sliva Jadranskog mora ”

U skladu sa federalnim Zakonom o vodama, ova preduzeća su odgovorna za:

· upravljanje federalnim vodnim strukturama, postrojenjima i sredstvima;

· sprovođenje monitoringa svih pripadajućih vodnih resursa – trenutno impelementirano na veoma malo lokacija;

· pripremu svih strateških dokumenata i pod-zakonskih akata, neophodnih za stupanje zakona na snagu;

· investiranje, eksploataciju, upotrebu i održavanje vodnih službi;

· istraživanje i obezbjeđivanje ekspertize i konsaltinga;

- Postrojenja za vodo snabdijevanje (kvalitet vode na izvoru)

Službe za snabdijevanje vodom (koje imaju vlastite laboratorije) implementiraju kontrolu kvaliteta voda na izvoru radi vlastitih potreba. Monitoring se odnosi na opšte fizičke-hemijske parametre kvaliteta vode.

- Federalni Zavod za zaštitu zdravlje - Sarajevo

Federalni Zavod za zaštitu zdravlja iz Sarajeva vrši monitoring zagađenosti voda:

· analiza pijaće vode – iz postrojenja za vodosnabdijevanje (hemijska i bakteriološka),

· analiza mineralnih voda u svrhu izdavanje dozvola.

- Zavod za zaštitu zdravlje kantona Sarajevo

Zavod za zaštitu zdravlja kantona Sarajevo sprovodi povremeno kontrolu kvaliteta voda u području kantona, dok laboratorije za vodosnabdijevanje Sarajeva vrše dnevnu kontrolu.

- Zavod za zaštitu zdravlja Mostar

Zavod za zaštitu zdravlja iz Mostara vrši kontinuirani monitoring pijaće vode i monitoring rekreativnih voda. Monitoring se vrši na nekoliko lokacija u regionu Hercegovačko-Neretvanskog kantona od Prozora do Neuma.

- Zavod za zaštitu zdravlja (kantonalni,federalni)

Zavodi za zaštitu zdravlja kantona povremeno primjenjuju kontrolu kvaliteta pijaće vode u području svog kantona.
- Nezavisne laboratorije

Nezavisne laboratorije implementiraju monitoring industrijskog zagađenja prema zahtjevu ministarstava ili drugih javnih institucija.

Podaci se pohranjuju u javnom preduzeću za upravljanje vodama za “Područje razvođa sliva rijeke Save” i javno preduzeće za upravljanje vodama za “Područje razvođa sliva Jadranskog mora”.

- Preduzeća za snabdijevanje vodom (vodovodi)

Većina vodovodnih preduzeća u Federaciji BiH imaju sopstvene laboratorije gdje se vrši svakodnevna kontrola vode (osnovni fizičko-hemijski parametri) na ulazu u razvodnu mrežu kao i u samoj razvodnoj mreži povremeno.
Slika  1 .Institutije  / organiozacije  u  RS iz oblasti voda koje su uključene u prikupljanje podataka i monotoring 


























         
Slika  2. Institutije  / organizacije  u  F BiH iz oblasti voda koje su uključene u prikupljanje podataka i monotoring 
6. INSTITUCIONALNI OKVIR I SARADNJA 
6.1. Institucije zadužene za prikupljanje, obradu i dostavljanje informacija vezanih za okoliš i vode 

Prema važećim zakonskim propisima ove su institucije obavezne da prikupljaju i obrađuju informacije, te da ih, na osnovu zahtjeva, isporuče svim zainteresovanim stranama. Zakon o slobodi pristupa informacijama definiše da sve informacije koje su pod kontrolom javnih ustanova predstavljaju javno vlasništvo, te da svaka osoba ima pravo da raspolaže ovim ingormacijama u skladu sa javnim interesom. Pored toga, postojeće zakonodavstvo je nametnulo obavezu javni institucijama da odrede službenika ili stručnjaka zaduženog za sakupljanje, održavanje, arhiviranje i dostavljanje informacija i podataka po osnovu zahtjeva. Takođe, postoji praksa da neke informacije mogu biti dostupne bez iskazanog zahtjeva kao što su Informacije i stanju vodostaja, poplavama, vodosnabdijevanju, tako da je razvijena dobra saradnja između institucija i medija. Na sličan način, postoji običaj obezbjeđivanja informacija o stanju voda i zaštite voda koje su dostupne kroz pamflete, priručnike ili informacije namijenjene janosti.
6.2. Odnosi (saradnja/koordinacija) između različitih agencija i tijela koje su odgovorne za prikupljanje i dostavu informacija o okoliši i vodama 

U opisu zadataka ministarstava i institucija koje su odgovorne za zaštitu sredine i upravljanje vodama princip koordinacije je naglašen kroz odnos saradnje svih značajnih institucija, stručnih organizacija, preduzeća, industrije, ne-vladinog sektora i drugih koji prikupljaju ili dostavljaju informacije. Primjeri obavezne saradnje između institucija u okviru sistema se mogu najbolje vidjeti u radu među-entitetskih tijela koja su odgovorna za zaštitu sredine i vode.

Moramo primijetiti da su BiH institucije, koje su odgovorne za zaštitu sredine i voda i koje su uključene u sistematsko prikupljanje informacija, prilično ograničene usled zastarjele opreme, nedostatku kvalifikovanog osoblja, ograničenih finansijskih i drugih tehničkih sredstava. Zbog ovih ograničenja problemi ograničenog pristupa određenim informacijama su očeigledni. Rješenje može biti nađeno u unapređenju infratrukture institucionalnog sistema, stalnom obrazovanju i jačanju institucija sa visoko kvalifikovanim osobljem, realnom planiranju budžeta kako bi se finansirao rad službi koje prikupljaju, obrađuju i dostavljaju informacije (lično mišljenje).
6.3. Osoblje, infrastruktura i budžet za obezbjeđenje dostupnosti informacijam o okolišu i vodama
Bosna i Hercegovina je zemlja sa više od 4,500,000 miliona stanovnika sa relativno visokim nivoom administrativne decentralizacije (državni nivo, entitetski nivo sa dvije vlade, 10 kantona, 141 opština i više od 300 ministarstava na svim nivoima). 
Prema Zakonu o slobodi pristupa informacijama svaki od ovih nivoa je dužan odrediti službenika zaduženog za informacije – pošto je to finansijski nemoguće u BiH institucijama je očigledan nedostatak ovih osoba, nizak nivo znanja i tehničke opremljenosti. Pored infrstrukturinh problema, raspoloživa finansijska sredstva su veoma mala i ograničena.

Evidentan je trend angažovanja profesionalaca nadležnih za razmjenu informacija i odnose sa javnošću u BiH institucijama koje se bave pitanje okoline i voda. Kako bi se smanjili problemi prouzrokovani niskim nivoom obrazovanja i stručnosti koje se odnose na raspodjelu informacija i odnose sa javnošću, EU se fokusirala na ovu oblast u svim projetkima kojis e u BiH trenutno realizuju u oblasti voda i zaštite okoline.
6.4. Povezivanje baza podataka sa infromacijama o okolini i vodama 
(domaće baze podataka kojim se može pristupiti preko Interneta)
Ne entitetskom nivou Ministarstvo za prostorno planiranje i okolinu, kao i Ministarstvo poljoprivrede, šumarstva i vodoprivrede, uključujući i institucije u njihovoj nadležnosti su uključene u sistematsko prikupljanje, obradu, arhiviranje i dostavu informacija. Kroz među-institucionalnu saradnju uspostavljena je saradnja i razmjena informacija na isti način kao i sa stručnim organizacijama, preduzećima i ne-vladinim sketorom.

6.5. Status aktivne razmjene informacije o zaštiti okoline i vodama
Prema Zakonu o službi u organima državne uprave sve javne institucije, kao i institucije koje su odgovorne za zaštitu okoline i vode, su obavezne da prime sve zahtjeve, evidentiraju ih, klasifikuju, obrade i arhiviraju; takođe, oni moraju da vode katastar korisnika voda, zagađivača, itsl. U okviru pomenutih institucija svi potencijalno zainteresovani korisnici informacija mogu da pronađu informacije vezane za zaštitu okoline i vode. Ove institucije takođe nude veliki broj informacija koje su relativno lako raspoložive preko web site i njihovih publikacija. Trenutno u BiH postoji nedovoljna saradnja između ne-vladinog sektora i javnih institucija u oblasti razmjene i dostavljanja informacija. Nejveći broj BIH institucija je aktivno uključen i nekoliko međunarodnih projekata u oblasti zaštite okoline i voda. Neki od najznačajnijih među njima su:
· CARDS projekat “Podrška jačanju osoblja u oblasti upravljanja životnom sredinom”
· Evropska Komisja - CARDS  projekat “Institucionalno jačanje u sektoru voda”
· Evropska Komisija – projekat povezan sa javnim učešćem i pristupom informacijama
· Evropska Komisija - CARDS  projekat “ Kvalitet vode u okviru upravljanja slivovima rijeka u BiH ” (april 2005 – mart2007 )

· LIFE - EEA indikatori
· RANSMO  - EEA indikatori
BiH institucije koje su odgovorne za zaštitu okoline i vode preuzele su i neke specifične međunarodne obaveze sadržane u direktivama (poput Eevropske okvirne direktive o vodama), Dunavske konvencije (saradnja sa ICPDR), Dogovor oko rijeke Save, komunikacija sa Evropskom agencijom za okolinu, gdje je BiH rangirana bolje od nekih država članica.
7. OPIS ZA KORIŠĆENJE  BAZE INFORMACIJA 

Početna baza informacija je kreirana u ACCESS-u ,prvenstveno radi komparativnih prednosti ovog programa  . Jednostavnije je organizovati  samo prikupljanje različitih informacija , kao i njihovo povezivanje. 

Kreirana su dva tipa tkz. predmeta (objects) : 

1. Oblici - Forme   “ Forms “
2. Tabele “ Tables “

U predmetu  (oblici-forme ) se nalaze sledeći okviri sa opštim podacima  : 

· Naziv institucije 

· Adresa

· Opština

· Sliv

· Kontakt osoba

· Kontakt telefon

· Kontakt faks

· E-mail adresa

· Web adresa

· Djelatnosti ( aktivnosti )

U predmetu ( tabele) se nalaze sledeće formirane tabele : 

· Organizacije / institucije ( > 300 ) 

· Djelatnosti / aktivnosti 

· Opštine ( 141)

· Kantoni ( 10 )

· Entiteti  ( 2 )

· Sliv  ( 8 )

Navedene kategorije oblika i tabela su međusobno povezane. Svaki unos određene informacije ili bilo kakva promjena istovremeno se dešava u oba predmeta.  

Ovako formirana baza informacija je relativno komplikovana i nije jednostavna za upotrebu  svim zainteresovanim korisnicima . S toga kao finalni model baze će biti prikaz svih institucija sa opštim podacima i aktivnostima ,u skladu sa administrativnim podjelama kroz više tkz.slojeva ( layer) u formi EXCEL- a . Takva forma je vrlo jednostavna i lako pristupačna.

 Bitno je naglasiti da je bazu informacija moguće kontinuirano dopunjavati ili mijenjati  u narednom periodu.

Kompletne baze informacija će biti postavljene na odgovarajućoj web adresi Regionalnog centra za zaštitu životne sredine u BiH ( REC BIH , www.rec.bih.org.)

